
АҚҮЛПЕК ҚАЙЫҢ ТҰҚЫМДАРЫНЫҢ ЭКОЛОГИЯЛЫҚ -
ОРМАНШЫЛЫҚ ҚАСИЕТТЕРІН ЗЕРТТЕУ

Келісұлы Е.

Қазақстан Республикасы орманы аз мемлекеттер қатарына жатады. Оның
аумығының  4,5% ғана орман-тоғай көмкерген, ал еліміздегі осы орманның 60 %
жуығын сексеуіл тоғайлары құрайды. Республикамыздың аумағында  Ертіс
өзенін жағалай  (Шығыс Қазақстан және Павлодар облыстары) қарағайлы
ормандары созылған.

Ағаш  және бұталы өсімдіктердің тұқымдары орман өсіруде және қалпына
келтіруде  пайдаланылатын негізгі материал болып табылады. Сапалы, өнім
жақсы орман өсіру үшін сапалы тұқым жинау қажет. Қазақстан бойынша 1980
жылдан бастап тұқым себу және орман өсіруге шамамен 70 мың гектарға жыл
сайын 300 тонна әр түрлі тұқымдар дайындалады. Екпе ормандар
жұмыстарының көлемі – тұқымдардың санымен және сапасына байланысты
болады. Яғни тұқым сапасы жоғары болса, тұқым себу мөлшері аз болады.
Тұқымдардың дамуы вегетация кезеңінің ұзақтығына байланысты болады.
Тәжірибе мәліметтері бойынша ауа райы қолайсыз болған сайын, тұқым салмағы
да, сапасы да төмендейді.

Тұқым жинау  жұмыстары кезінде қателіктер жіберілмеуі тиіс.
Тұқымдарды жоғары сапалы ағаштардан жинау қажет, жиналған тұқымдарды
Өсу аймақтарына қарай отырғызу тиіс.  Себебі оңтүстік ауа-райы жағдайларында
өсетін ағаш немесе бұта түрінің тұқымдарын солтүстік аймақтарға себуге
болмайды.

Орман шаруашылығын дамыту тұқымнан басталады, яғни келешекте осы
тұқым сапасы мөлшері Қазақстан мемлекетіне толықтырылып түзетіліп
пайдаланушы талабына сай дәрежеде жарық көреді.

Ақ үлпек қайың (Betula pubescens) - қайың тұқымдасына жататын ағаш.
Оның биіктігі 20 м дейін, діңінің диаметрі 60 – 80 см-ге дейін, қабығы тегіс,
тілімденген ақшыл, сұрғылт түсті. Жапырағы сағақты, жиегі ара тісті,
тілімденген, кезектесіп орналасады. Аталық гүл шоғы сырға тәрізді, бұтағының
ұшында жетіледі. Аналық гүл шоғының жасыл түсті сырғалары, аталық
сырғасына қарағанда едәуір қысқа болады, олар көктемде ағаш бүрінен дамиды.
Қайың ағашы сәуір-мамырда гүлдейді. Жемісі – ұсақ жаңғақша (оның ұзындығы
1,5 – 4 мм). Тұқымы тамыз – қыркүйекте піседі. Ақүлпек қайыңды егіс
қорғайтын орман алқабы үшін және елді мекендерді көгалдандыру, әсемдік үшін
саябақтарда көшеттерінен немесе тұқымынан қолдан өсіреді. Сүрегі құрылыста
және жиһаз жасау үшін, және оның діңінде өсетін қайың қара саңырауқұлағы
(чага) медицинада және парфюмерияда пайдаланылады.  Бүршігі мен
жапырағында құрамында эфир майы, қара май, флавоноидтар, сапониндер мен С



дәрумені бар. Қайың қабығын тіліп, одан ағатын шырынды ішуге болады. Қайың
шырынында 20%-дай қант, кальций оксиді және хош иісті заттар бар. Оны несеп
жүргізетін, ішек құртын түсіретін, қан тазартатын дәрі ретінде пайдаланады.
Қайыңнан жоғары сапалы шаңғы мен шере жасалынады. Тез шіріп кететіндіктен
құрылыста аз қолданылады. Жанғыштық қасиеті жоғары болғандықтан, отын
ретінде пайдаланады. Көп күтімді қажет етпейді. Жас көшетін алғашқы жылдары
түзулеп өсірсе, діңі тік әрі әдемі болып өседі. Қалемшелеу арқылы оңай
көбейтіледі.

Практикалық және ғылыми жұмыстар үшін орман тұқым ісінде ең бастысы
көп уақыт бөлмей-ақ тұқымның нақты өнгіштігін және өсу қуатын анықтау.
Жүргізілген зерттеулер бойынша ақ үлпек қайынның тұқымының өнгіштігін
анықтау барысында өсу қуатына ерекше назар аударылады.  Тұқымның өсу
қуаты - тұқымдардың кесілген мерзімде тез және біркелкі өсіп шығу қабылеті.
Тұқымдарды жарықта, тұрақты суландырып, көгертіп өндіруге  Копенгаген және
Любенберг аппараты мен Огиевский құралы қолданылады. Ақүлпек қайынның
тұқымының өнгіштігін анықтау үшін Огиевский құралы қолданылды. Аталған
құрал білтесі бар жұмсақ матадан, фильтрлі қағаздан, түбіндегі тесігі бар
стаканнан тұрады.  Зерттеуге Астана жағдайында өскен, өткен жылғы ақүлпек
қайың тұқымдары алынды.  Алдымен зертханалық жұмысқа таза тұқымдарды
араластырып, өнгіштігін анықтауға талғап іріктемей сынама ретінде 4 рет 100
дана тұқым алынды. Тұқымдар мен қолданылатын құрал - саймандарды
неғұрлым таза, стерильді болу үшін спиртпен сүртілді, ал мата төсеніштерін 1-
2мин қайнаған суға салынды. Тұқымдарды торлы елеуішке салып ағынды суда
ұсталынды. Жұмыс барысында тұқым мен төсеніштерді қолмен ұстамаған жөн.
Тұқымдар фильтірлі қағаздарға пинцет арқылы бір біріне  жанаспайтындай етіп
қойылды. Ақүлпек қайын тұқымдарын бақылау 3-5-7-10-15 күндері.

Зерттеу нәтижелері.  Бақылаудың 3 күні 5 тұқым мұрт жарды. Ал су
мөлшері 0,5-1,0 см аралығында төмендеді, ол  матаның суды өткізетіндігін және
тұқым суды пайдаланғандығын  көрсетіп отыр. Бақылаудың 5 күні өнген тұқым
саны 4 есе жоғары болды. Тұқымдар ісініп ары қарай дамуда. Осыған орай су
мөлшері де төмендеді. Өнген тұқымдарды әрдайым алып тастау керек.
Бақылаудың 7 күні өнген тұқым саны 15, мұртшасының ұзындығы 3-5см.
Зерттеу нәтижесі бойынша ақүлпек қайың тұқымдарының алғашқы 7 күнде өсу
қуаты 40%-ды құрағандығы анықталды.  Ақүлпек қайыңның тұқым өнгіштігін
анықтау үшін бақылау жалғастырылды. Бақылаудың 10 күні - 20 тұқым, 15 күні
14 тұқым өнді.

Зерттеу барысында ақүлпек қайың тұқымдарының өнгіштігі 74 пайызды
құрады.

